
СОБРАНИЕ НА РЕПУБЛИКА МАКЕДОНИЈА

НАЦИОНАЛЕН СОВЕТ ЗА ЕВРОИНТЕГРАЦИИ

СТЕНОГРАФСКИ БЕЛЕШКИ

од  Осмата седница на Националниот совет за евроинтеграции

одржана на 23.11.2015 година

Скопје, ноември 2015 година
01/1.- ЕА/EА

Седницата се одржа во сала Борис Трајковски, во Собранието на Република Македонија, со почетокот во 11,42 часот. Седницата на  Националниот совет за евроинтеграции заврши во 12.50 часот. 
Седницата ја отвори и со неа претседаваше Лидија Димова, претседател на Националниот совет за евроинтеграции.

Лидија Димова: 

Добар ден на сите присутни.
Ја отворам Осмата седница на Националниот совет за евроинтеграции. 
Констатирам дека на седницата се присутни доволен број на членови на Националниот совет за евроинтеграции со право на одлучување, со што Советот може полноважно да одлучува.
Поканата заедно со материјалот за денешната седница ви беа претходно доставени на вашата електронска пошта.
За денешната седница на Националниот совет за евроинтеграции го предлагам следниот дневен ред:

· Усвојување на заклучоци од Јавната расправа на Националниот совет за евроинтеграции за Стратегијата за проширување на Европската Унија 

Дали се согласуваме со предложениот дневен ред? (...сите се согласуваме)

Дали има некој предлог за дополнување на Дневниот ред? (...нема)

Предлагам да го усвоиме предложениот Дневен ред.

Ги замолувам членовите на Националниот совет за евроинтеграции да се изјаснат по предложениот дневен ред.

Кој е за? (сите)

Кој е против? (нема)

Воздржани? (нема)

Констатирам дека е усвоен Дневниот ред за осмата седница на Националниот совет за евроинтеграции.

Преминуваме на точката од Дневниот ред: 

Усвојување на заклучоци од Јавната расправа на Националниот совет за евроинтеграции по Стратегијата за проширување на Европската Унија.

Дали некој има предлози за измени и дополнувања на Предлог-заклучоците од Јавната расправа на Националниот совет за евроинтеграции по Стратегијата за проширување на Европската унија?

Мерал Узеири Ферати: 

Процедурално.

Лидија Димова:


Повелете.

Мерал Узеири Ферати:


Да, претседателке. Јас барам во име на пратеничката група на ДПА, половина час пауза за да се консултираме дополнително за заклучоците.Значи, процедурално.

Лидија Димова:


Ќе може ли до 12,15 часот, затоа што има и други седници. 


Ви благодарам.


Пауза до 12,15 часот.


(пауза)


(по паузата)

Димитар Мирчев:


Второ, до кого ќе се упатат заклучоците? Предлагам и до претседателот на Република Македонија да се упатат заклучоците. Ништо друго.

Лидија Димова:


Добро. Можеме да ги додадеме.


Да продолжиме. 

Сега веќе преминуваме на точката од Дневниот ред за усвојување на заклучоците од Јавната расправа од Националниот совет за евроинтеграции по Стратегијата за проширување на Европската унија.

Дали има некој предлози за измени и дополнувања на Предлог заклучоците од Јавната расправа?

Повелете, Мерал Узеири Ферати.

Мерал Узеири Ферати:

Благодарам претседателке.


Ние ги анализиравме предложените заклучоци предложени од Националниот совет. Овие заклучоци се неприфатливи за нас, бидејќи не ја рефлектираат реалноста на земјата и ние како партија имаме еден предлог како посебна точка и бараме да се додадат, а тоа е: Националниот совет за евроинтеграции констатира сериозно назадување во исполнување на политичките критериуми општо и посебно што се однесува до меѓуетничките односи и рангирање на правата на Албанците, и тоа служена употреба на албанскиот јазик, пропорционалната делба на Буџетот и правична застапеност, деетнизација на државните симболи и знамето и департизација на судството и при разгледување на монтираните политички случаи, предлагаме овој предлог да го ставите на гласање.

Благодарам.

Лидија Димова:

Предлогот на заклучоците беше за Стратегијата за проширување на Европската комисија воопшто. Меѓутоа, се согласувам со вас дека можеби како заклучок, ако зборуваме општо е дека политичките критериуми општо во регионот назадуваат. Таков заклучок би можеле да ставиме. Меѓутоа, за во Македонија, тогаш ќе излеземе надвор од рамката. Ова е сепак заклучок за Стратегијата за проширување, не за Извештајот за Република Македонија. Извештајот ќе го разгледуваме на седницата на Комисија за европски прашања. Така што вашиот заклучок може тогаш да го понудите. Ама за тука предлогот ваш е тотално несоодветен. 

Дали има некој друг? 

Мислам дали сакате прво да реплицирате?

Повелете.

Мерал Узеири Ферати:


Благодарам претседателке. Јасно е дека ова е доказ дека нема подготвеност да се направат измени и поради ова ние инсистираме ова да се стави на гласање. Ве молам овој предлог да го ставите на гласање.

Лидија Димова:


Ермира Мехмети. Повелете.

Ермира Мехмети:


Благодарам. Ако можам да кажам дека како претседател на Комисијата за европски прашања, да потсетам дека при подготвување за утрешната седница каде ќе се разгледа Извештајот на Европската комисија сме поделиле и предлог заклучоци и јас ќе си дозволам, ќе си дадам за право да и сугерирам на ДПА да ги разгледаат тие. Значи, ние ги дадовме заклучоците со цел за да имаме еден фидбек од пратеничките групи и верувам дека во текот на денешниот ден ќе имате време и можност да го дадете својот контрибут. Секако дека ве поддржувам во намерата во тоа што вие го барате како заклучок, но ако се констатира дека нема место во заклучоците на Националниот совет за евроинтеграции тогаш ќе може заеднички да работиме тие да се предложат во заклучоците кои што се надевам дека ќе излезат во една насока како заеднички заклучоци соза време на утрешната седница на Комисијата.

Мерал Узеири Ферати:


Ако не се прифатат овие заклучоци, тогаш ние како пратеничка група ќе ја напуштиме работата на Националниот совет.

Благодарам.

Лидија Димова: 


Националниот совет носи заклучоци со консензус, така што ако не се прифати, нема да можеме да донесеме заклучоци воопшто.


Ако ја напуштите седницата, тоа е веќе друго прашање, меѓутоа, јас би сакала нешто да додадам.


Мислам дека исклучително битно е да излеземе со заклучоци кои што ќе имаат некакво значење за она што се случува во Европската комисија.


Ќе ви дадам збор, само секунда.


Значи, верувајте, мислам јас сум исто од опозиција. Јас немам никаков проблем со вашиот заклучок. Лично сега зборувам. Меѓутоа, факт е дека не припаѓа тука, не им е местото тука за овие заклучоци, затоа што се однесуваат на Стратегијата за проширување на ЕУ. Меѓутоа, во ред, ваше право е, повелете господине.

Орхан Ибраими:


Благодарам.


Госпоѓо претседавач, ние тука не сме за вашите желби или пак на било кои желби. Говориме за стратегија. Госпоѓа Мерал во рамките на општата стратегија, значи, не може да се избегне овој голем политички проблем каде што, според наше мислење, како ДПА, значи, генератор на сите зла и на сите 8 извештаи негативни кои што доаѓаат е токму нерешавањето на овие проблеми што ги спомна како посебен заклучок во име на пратеничката група, госпоѓа Мерал.


Ескивирањето, тенденциите за еуфемизам и за ублажување не може да поминат. Говориме за стратегија. Госпоѓата тоа што рече, ќе говориме утре за тоа. Ако говориме за стратегија по решавање на овие проблеми како што е службената употреба на албанскиот јазик, деетнизација на етничките симболи, државните симболи како што се химната, знамето и грбот, деполитизација, департизација на судството во рамките на тоа и разгледување на сите монтирани политички процеси кои што се оспоруваат, професионална распределба на Буџетот. Ова се точки, не се дневна политика, тука ова дава еден посебна насока на Стратегијата и развојот на Македонија. И, доколку овие предлог точки за заклучокот не се опфаќаат во овие заклучоци, тоа ќе биде само ради реда, значи ќе продолжи практиката и старите проблеми, а дефинитивно ако било СДСМ, било ДУИ и ВМРО треба да се соочат со тоа што проблемот на Албанците овде во Македонија треба сериозно да се третира и како таков треба да биде стратегија за решавање на сите проблеми што ги опфаќа овој Закон. Благодарам.

Лидија Димова:


Господинот Илија Димовски.

Илија Димовски:

Благодарам.


Јас би сакал многу јасно и многу децидно да кажам дека има многу грешки во оваа дискусија. Прво нема негативни извештаи, поради тоа што Македонија добива седум години препорака за членство, и за жал, е најпрепорачувана земја за членство во Европската Унија и тоа е врз база на стандарди и компарации, не само по однос на овие прашања кои што сега се поттикнуваат, туку и по многу други прашања. Но, исто како и многу земји-членки на Европската унија, така и Република Македонија има во себе свои проблеми, недостатоци, потреби, приоритети кои што, како политички процес треба да се одвиваат во следните години.


Би сакал да кажам дека ние никогаш не бегаме од проблемите ниту на Албанците, но никогаш не сакаме ниту тие проблеми да ги ставиме над проблемите на Македонците, над проблемите на Турците, на Власите, на Ромите, на Бошњаците, на Србите, односно на сите раѓани во Република Македонија. И одговорна политика и одговорни политичари ќе го прават тоа. Заради тоа што се друго е само предизборни дебати и дискусии, а не е суштинско пристапување кон предизвиците кои што ги има Република Македонија. Затоа, јас би сакал многу директно да кажам дека сум против предложениот заклучок. Благодарам.

Лидија Димова:

Повелете реплика побаравте.

Орхан Ибраими:


Значи до пристапот е, затоа што од претставникот на партијата на власт не можеме да очекуваме ништо друго, освен толкување на чашата дали е полупразна или полуполна. Во случајот е полупразна, и ако велите дека е полуполна. Факт е дека Извештајот е со нагласено негативни елементи, не може молчешкум да преминете врз нив за економскиот развој кога се работи за инвестирање на парите, се инвестира се во македонскиот дел и ова не е предизборна кампања, туку ова го велиме осум години. Неупотребата на албанскиот јазик, не е изборна кампања. Осум години пратениците на ДПА го спомнуваат тоа тука и кога велиме деетнизација на симболите, ова го повторуваме осум години по ред. И ова не е предизборна кампања. Ние како пратеничка група, ДПА, никако не можеме да се согласиме со начинот и пристапот кон оваа проблематика. Помина времето кога, да, е проблемот, постои, меѓутоа ќе го разгледаме. Овој проблем бара итно решавање. И сите овие небулози и тензиите што ги има Македонија е токму нереалниот пристап кон проблемот на Албанците. Пробелете на Албанците не се предизборна кампања. Тоа се реални проблеми со кои што се соочуваме секој ден.

Политизацијата на судството и монтираните политички процеси, особено кога се работи за Албанците не е предизборна кампања, туку злото е во тоа што Албанците се нација. Неготовноста на ВМРО, партнерот на ДУИ кој што сноси одговорност, можеби и повеќе од ВМРО за сите тешкотии што ги доживуваат Албанците не може да се оправда со тоа дали тие ќе гласаат или ќе се воздржат, кога тие се директните виновници за сите проблеми на Албанците. 

Спомна и госпоѓа Мерал, ако нема готовност, ние не се согласуваме со заклучоците и ќе ја напуштиме седницата на овој Совет.

Лидија Димова:


Благодарам 


Сега Силвана Бонева.

Силвана Бонева:


Благодарам претседателке.


Почитувани колеги, воопшто не е потребно заострување на реториката овде во Националниот совет за евроинтеграции. Јас би сакала да ги замолам колегите од ДПА во интерес на духот на заедништвото и толеранцијата и она што сакаме да биде Република Македонија, за она што зборуваме, политичкиот дијалог како еден од основните критериуми за наше членство во Европската Унија, кое впрочем, и вие го посакувате да останете на оваа седница и да ги разјасниме работите, бидејќи овде не се работи за исклучивост, за одземање некому нешто, или одземање на права на албанската етничка заедница. Овде зборуваме за Стратегијата за проширување на Европската унија. И, воопшто не е темата која што ја отворате дел од Стратегијата за проширување на Европската унија. Овде се зборува за сите земји кои што тежнеат да бидат дел од Европската унија. Наша задача е денес да ја разгледаме Стратегијата, да разговараме по однос на таа Стратегија, меѓутоа, точката кој ашто ја покренувате вие, почитувани колеги, ќе биде на утрешната расправа, како што кажа и госпоѓата Ермира Мехмети. Токму во точката 5 од заклучоците кои што се предложени, зборуваат за меѓуетничките односи, добрите меѓуетнички односи, имплементацијата на Охридскиот рамковен договор. Ние не бегаме од тие теми. Тие се реалност во Република Македонија и нормално е ваша политичка заложба да биде изнесување на вакви ставови, но, верувајте, денес на оваа седница тука не му е местото. Националниот совет е место каде што треба да покажеме висок степен на толеранција и подготвеност да изнаоѓаме заеднички решенија и тежнеење кон компромис. Ако во овој момент разговараме за една точка на Дневен ред и не можеме да се разбереме ниту за тоа дека во оваа точка на Дневен ред не му е местото на ова прашање, мислам дека не е во ред и не испраќаме добра порака. Националниот совет за евроинтеграции работи врз основа на духот на заедништво, заемно почитување, толеранција за изградување на заеднички ставови. Никогаш не се надгласуваме. Затоа и консензусот во носењето на сите одлуки на Националниот совет. Затоа, би ве замолила, не е време, не е место да се излегува од седница на Националниот совет за евроинтеграции. Во текот на утрешниот ден ќе разговараме за Извештајот на Европската комисија. Таму ќе го разгледаме делот на добрите или недобрите, како што велите вие, меѓуетнички односи во Република Македонија.


И, повторно, да не подгреваме непотребни тензии. Република Македонија има застој констатиран во повеќе области или умерено напредување само заради тоа што едни со други не знаеме да се почитуваме во нашите ставови и секогаш политичките наши ставови и наметнувањето пред јавноста е побитно отколку државните интереси на Република Македонија. Да не продолжиме вака, бидејќи изборите бргу ќе дојдат, меѓутоа, повторно Извештајот на Европската комисија ќе биде разгледан од нивна страна и граѓаните на Република Македонија  ќе очекуваат не која политичка партија колку повеќе се докаже пред јавноста, дека била заложник за правата на граѓаните. Впрочем, на крајот, сите кога ќе се завртиме ќе видиме дека сме направиле огромна штета на сите граѓани на Република Македонија. Затоа, ве молам почитувани колеги да си останеме на точката на Дневен ред и да не отвораме прашања кои што знаете и саи дека, и во Комитетот за односи меѓу заедниците со денови ги дискутираме, а не овде со заклучок за Стратегија за проширување на Европската Унија да наметнуваме едно вакво прашање.


Проштевајте, можеби бев повеќе интензивна во кажувањето, меѓутоа, дајте да се држиме во рамките на она што го имаме на Дневен ред и во рамките на духот на заедништво и консензус кој што треба да владее барем во Националниот совет за евроинтеграции. Благодарам.

Ернат Фејзула:


Благодарам.



Почитувана госпоѓо, не знам што подразбирате под зборот компромис. Барате компромис да се откажам од албанскиот јазик? Барате компромис и јас да не добивам пари од Буџетот за мојот удел или компромис барате да нема правична и соодветна застапеност? Компромис барате симболите да претставуваат само еден етникум? Или, компромис за да молчиме пред монтираните политички процеси? Овој компромис ли го барате? Овој компромис од ДПА нема никогаш да го добиете.


И, ова што го велиме сега, го повторуваме осум години, со секој извештај што доаѓа. И во тие осум години, седум години во рамките на заклучоците не се опфаќаат овие точки. И ова е уште еден знак, затоа што говориме за стратегија, што вам ви смета денес да го гласате овој заклучок и утре да го гласаме и задутре да го гласаме. И ова да биде во целата агенда за проблемот со Албанците. Значи, ова не оди со молби, Ова оди со политичка волја, со политичка готовност да се пристапи кон еден проблем. И, ние како ДПА даваме голем придонес во опфаќање на овие меѓуетнички односи и на решавањето на Албанците, затоа што со тоа Македонија ќе биде чекор понапред до Европската унија, не чекор поназад. Ова само покажува дека вие со ДУИ, вам ви е лесно со нив и затоа ги оставате заклучоците, наместо денес, утре да се донесат. Албанците имаат реални проблеми и во рамките на Стратегијата, сега говориме за Стратегија, и ако говориме за Стратегија, тогаш над се денес треба да бидат сите овие точки што се проблематични за Албанците. Благодарам.

Лидија Димова:

Повелете.

Ермира Мехмети:


Благодарам госпоѓо претседател.


Сакам да реагирам кон пристапот што го имаше господинот Фејзула дека, не сметам дека Националниот совет за евроинтеграции е телото каде што ние треба да ги водиме нашите партиски битки, во однос на тоа кои се нашите агенди. Не мислам дека тука е форумот каде што ние ќе се занимаваме дали ДУИ била мека или силна, или пак ДПА била силна или мека, или пак СДСМ, или пак на крајот ВМРО дали била мека или силна. 


Логиката, мојата логика говори дека денес, според тоа што беше на дневен ред, значи идејата беше Националниот совет да има една јавна расправа за Стратегијата на Европската комисија за проширување, а не за стратегијата на Владата на Македонија.

Јас реков и ќе се повторам, целосно се согласувам со дадените забелешки. Јас сум подготвена да најдеме начин како тие 8 заклучоци на Комисијата да се инкорпорираат кои што на специфичен начин, значи, ќе го разгледуваат Извештајот за Македонија, затоа што тие забелешки се за Македонија, меѓутоа, заклучоците кои што се во однос на пристапот на Европската комисија, мислам дека нема никаков политички заклучок тука. Не сакам погрешно да ме сфатите, меѓутоа, колку што видов во заклучоците на Националниот совет се општи и се во однос на политиката на проширување на Европската комисија. А новата методологија, за градацијата, методологијата на оценување, за начинот на оценување на критериумите, или пак економските перформанси. Меѓутоа, не за специфичните политички перформанси на Македонија во однос на агендата или европските обврски каде што се опфаќа имплементацијата или пак адресирањето на етничките права на заедниците што ги застапуваме, значи Албанците во Македонија. Затоа мислам дека не е тука форумот каде што ние ќе ја водиме нашата политичка партиска битка, ДПА - ДУИ. Има многу да се каже, меѓутоа, верувам дека тој вид на дебата треба да се одвива во еден друг форум панел каде што ние ќе гледаме како да ги адресираме на најдобар начин и секога во интерес на Албанците што ги претставуваме, отворените и болните прашања. Благодарам.

Лидија Димова:

Благодарам госпоѓа Ермира.

Повелете господине Фејзула. Се надевам дека ќе привршиме.

Ернат Фејзула:

Се надевам и јас. Затоа сме тука. Тенденцијата за релативизирање или пак замаглување на сето ова не е тоа што треба да биде. Конкретно колешката што говореше претходно, ако тука заменикот на претседателот на Владата известува за нешто, ако ова се изготвува како стратегија, тенденцијата се мисли дека ние на ЕУ ќе и кажеме каква Стратегија. Ова е само политичко големоумие и никој не мисли ниту има право на таа работа. Проблемот неподготвеноста да се пристапи кон проблемот таму каде што е сериозно и во рамките на оваа Стратегија, заклучоците во рамките на тоа политичко делување да се истакнуваат и да се превземаат конкретни постапки за албанското прашање ова нема да му наштети никому, а најмалку на ДУИ. Меѓутоа ова е најдобриот индикатор за каква политичка готовност се работи. Не се работи за политички битки на ДПА затоа што ДПА не бара албански јазик само за членовите на ДПА. ДПА не бара буџет само за членовите, туку ова не е политичка битка, ова е етничка битка во која треба да се приклучат и треба да се делува не само со реторика. Затоа тоа што го рече и госпоѓа Мерал, бараме да се стави на гласање предлогот даден од ДПА.

Лидија Димова:

Дали има некој друг што сака...? 

Повелете господине.

Орхан Ибраими:

Ви благодарам.

Јас сум и член на Националниот совет за евроинтеграции и секогаш сум учествувал на седниците на ова собраниско тело. Се сеќавам како денес и другите анализи кои што се направени за другите извештаи во минатото и никогаш ДПА не ги поддржуваше тие заклучоци кои што сакаа да поминат без консензус и тука имаме право и пристапот на ДПА излезе како јасен пристап во спротивност на проблемите на Република Македонија. Ние сите проблеми сме ги нумерирале во минатото за денеска, вчера и последните 3-4 години ги содржат извештаите на Европската Комисија. Ова што се третира е истото што е во предлог заклучоците на минатата година. Исти се. Каков нов пристап јас гледам сега тука? Наместо политичката класа во Македонија од ВМРО и од Социјалдемократите, ДУИ нема нов пристап. Новиот пристап треба да ги прецизира работите. Треба да се кажат работите и сите треба да почнат со работа за да ги решат проблемите, а не на општ начин и пред јавноста да кажеме дека ние имаме консензус и сакаме интеграција на Македонија. Не го посакуваме ова со овој пристап, со овој начин и со оваа методологија. Со - - - -  пред меѓународниот фактор дека еве сите политички субјекти во Собранието се за пристап во Европската унија. Тие одамна ја имаат прочитано оваа лоша игра на политичките субјекти. Лошотијата извира од тука, од пристапот, од штетното владеење, антиполитичко и антидемократско делување. Овој наш предлог ги нумерира работите, зборува за политичките критериуми. Целиот Извештај е со политичка насока и каков напредок имаме во Република Македонија. Во која област каков економски развој има, каква стратегија имаме за развој на земјата? Со овој дисбаланс каде целата работа и сите пари на Албанците одат и се инвестираат во Источна Македонија каде живеат Македонците и каде што се прави класична кражба, а ние тука велиме дека ќе се направи подобро. Дека местото не е тука, дека ова тело зборува, заседава за Стратегијата. Токму за ова за пропорционална делба на Буџетот ова е сериозниот пристап на сериозен субјект кој што и посакува добро и добра иднина на оваа земја. Ако вие не и посакувате добро тогаш не ги подржувајте нашите предлози. Ќе дојдат и други екипи од меѓународниот фактор, ќе се инсталираат тука, ќе ја создадат Македонија во протекторат и тогаш ќе биде вистински протекторат. Само продолжете. Јас инсистирам како член да го ставите на гласање предлогот за да видиме кој ќе го поддржи, а кој нема да го поддржи, па потоа е наша работа дали ќе го напуштиме ова работно тели или нема да го напуштиме, тоа што го кажа мојата колешка.

Лидија Димова:
Благодарам.
Да го ставиме предлогот на ДПА на гласање.
Кој е за? Кој е против? Имаме ли воздржани? 

   Предлогот на г-ѓа Мерал Узеири Ферати за дополнување на предлог-заклучоците со нова точка, со два гласа "за" и  седум гласа "против", Советот не го усвои.

Ги замолувам членовите на Националниот совет во овој состав да се изјаснат по текстот на заклучоците.

Кој е за? Дали има некој кој што е против? Имаме воздржани?(не)

Констатирам дека заклучоците се усвоени со консензус.

Констатирам дека дневниот ред на 8-та седница на Националниот совет за евроинтеграции е исцрпен.
Ја затворам седницата и во благодарам за присуството.

